       ԱՄՓՈՓԱԹԵՐԹ
«Հայաստանի Հանրապետության կառավարության 2020 թվականի մարտի 26-ի N 383-Ն և N 385-Ն որոշումներում փոփոխություններ և լրացում կատարելու մասին» ՀՀ կառավարության որոշման նախագծի կապակցությամբ ստացված առաջարկությունների վերաբերյալ

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ բարձր տեխնոլոգիական արդյունաբերության նախարարություն
07.09.2020թ. 
01/17․1/4954-2020

	Առաջարկություններ չկան:
	
	

	ՀՀ ֆինանսների նախարարություն
15.09.2020թ. 
01/11-1/13767-2020
	Նախագծի 3-րդ կետը սահմանում է, որ մինչև Հայաuտանի Հանրապետության կառավարության 2020 թվականի մարտի 26-ի  N 385-Ն որոշումն (այսուհետ՝ Որոշում) ուժի մեջ մտնելը որակավորման տեսական քննությունը դրական հանձնած անձինք վարորդական իրավունքի վկայական ստանալու գործնական քննությունը հանձնում են Հայաստանի Հանրապետության կառավարության 2008 թվականի սեպտեմբերի 18-ի N 1158-ն որոշմամբ սահմանված կարգով։
Հաշվի առնելով այն հանգամանքը, որ վերը նշված դրույթը որոշակի շրջանակի անձանց համար նախատեսում է Որոշման հիմնական մասով սահմանված նորմերի գործողության համար այլ նորմ և հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 4-րդ մասի 3-րդ ենթակետը՝ առաջարկում ենք Նախագծի 3-րդ կետը որպես անցումային դրույթ լրացման տեսքով նախատեսել Հայաuտանի Հանրապետության կառավարության 2020 թվականի մարտի 26-ի N 385-Ն որոշման մեջ:

	Առաջարկությունն ընդունվել է:
	Նախագծով որպես անցումային դրույթ լրացում է կատարվում ՀՀ կառավարության 2020 թվականի մարտի 26-ի N 385-Ն որոշման մեջ:

	ՀՀ առողջապահության նախարարություն  
08.09.2020թ.
ԱԹ/11.1/21247-2020        

	Առաջարկություններ չկան:
	
	

	ՀՀ արդարադատության նախարարություն
18.09.2020թ.

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2020 թվականի մարտի 26-ի N 383-Ն և N 385-Ն որոշումներում փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ  

1. Նախագծի 2-րդ կետի 2-րդ ենթակետով նախատեսվում է Հայաստանի Հանրապետության կառավարության 2020 թվականի մարտի 26-ի N 385-Ն որոշումը լրացնել հետևյալ բովանդակությամբ 8-րդ կետով. 
 «8. Սահմանել, որ մինչև սույն որոշումն ուժի մեջ մտնելը որակավորման տեսական քննությունը դրական հանձնած անձինք վարորդական իրավունքի վկայական ստանալու գործնական քննությունը հանձնում են Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշմամբ սահմանված կարգով։»: 
    Այդ առումով անհրաժեշտ է նկատի ունենալ, որ Հայաստանի Հանրապետության կառավարության 2020 թվականի մարտի 26-ի N 385-Ն որոշման 6-րդ կետով նախատեսվել է ուժը կորցրած ճանաչել Հայաստանի Հանրապետության կառավարության 2008 թվականի սեպտեմբերի 18-ի «Վարորդական վկայական ստանալու համար քննություններ ընդունելու և վարորդական վկայական տալու կարգը, վարորդական վկայական ստանալու համար պարտադիր ներկայացնելու ենթակա փաստաթղթերի ցանկը, ինչպես նաև ազգային ու միջազգային վարորդական վկայականների ձևերն ու նկարագրերը սահմանելու մասին» N 1158-Ն որոշումը: Ընդ որում, հարկ է նշել, որ հիշյալ որոշման 7-րդ կետով նախատեսվել է կարգավորում, համաձայն որի՝ սույն որոշումն ուժի մեջ է մտնում պաշտոնական հրապարակումից 6 ամիս հետո:
Հիշյալ կարգավորումներից պարզ է դառնում, որ Հայաստանի Հանրապետության կառավարության 2020 թվականի մարտի 26-ի N 385-Ն որոշումն ուժը կորցրած է ճանաչվելու միայն պաշտոնական հրապարակումից 6 ամիս հետո:
Տվյալ դեպքում հաշվի առնելով այն հանգամանքը, որ նախագծով նախատեսված փոփոխության արդյունքում Հայաստանի Հանրապետության կառավարության 2008 թվականի սեպտեմբերի 18-ի N 1158-Ն որոշումն ուժը կորցրած է ճանաչվելու 2021 թվականի հունվարի 1-ից, հետևաբար հիշյալ որոշման գործողության հետ կապված Հայաստանի Հանրապետության կառավարության 2020 թվականի մարտի 26-ի N 385-Ն որոշման մեջ որևէ կարգավորում նախատեսելու անհրաժեշտությունը բացակայում է:
        Ելնելով վերոշարադրյալից գտնում ենք, որ Նախագծի 2-րդ կետի 2-րդ ենթակետով լրացվող 8-րդ կետն  անհրաժեշտ է հանել:

	1. Առաջարկությունն ընդունվել է.
	Նշված կետը հանվել է նախագծից:

	
	2. Նախագծի 3-րդ կետի համաձայն՝ սույն որոշումն ուժի մեջ է մտնելու պաշտոնական հրապարակմանը հաջորդող օրվանից:
Այս առումով հաշվի առնելով, որ նախագծով նախատեսվում է  փոփոխություններ  կատարել Հայաստանի Հանրապետության կառավարության 2020 թվականի մարտի 26-ի N 383-Ն որոշման 3-րդ կետում և Հանրապետության կառավարության 2020 թվականի մարտի 26-ի N 385-Ն որոշման 7-րդ կետում, որոնց համաձայն հիշյալ որոշումների ուժի մեջ մտնելու ժամկետ է սահմանվում 2021 թվականի հունվարի 1-ը, ուստի անհրաժեշտ է նախագծի 3-րդ կետում նախատեսված ուժի մեջ մտնելու ժամկետը համապատասխանեցնել վերոհիշյալ որոշումների ուժի մեջ մտնելու ժամկետներին, մասնավորապես՝  «Սույն որոշումն ուժի մեջ է մտնում պաշտոնական հրապարակմանը հաջորդող օրվանից» բառերն անհրաժեշտ է փոխարինել «Սույն որոշումն ուժի մեջ է մտնում 2021 թվականի հունվարի 1-ին» բառերով:


	2. Առաջարկն ընդունելի չէ.
[bookmark: _GoBack]ՀՀ կառավարության 2020 թվականի մարտի 26-ի N 385-Ն որոշման 7-րդ կետի համաձայն՝ նշված որոշումն ուժի մեջ է մտնում պաշտոնական հրապարակումից 6 ամիս հետո: Եթե որոշման ուժի մեջ մտնելու ժամկետը չվերանայվի, ապա այդ դեպքում որոշումն ուժի մեջ  է մտնելու 2020 թվականի սեպտեմբերի 27-ին:
Քանի որ ներկայացված նախագծի նպատակն է ՀՀ կառավարության 2020 թվականի մարտի 26-ի N 385-Ն որոշման ուժի մեջ մտնելու ժամկետը  2020թ: սեպտեմբերի 27-ի փոխարեն հետաձել մինչև 2021 թվականի հունվարի 1-ը, ուստի անհրաժեշտ է, որ ներկայացված նածագիծը ուժի մեջ մտնի հնարավորինս շուտ՝ այն է հրապարակմանը հաջորդող օրվանից:
	


ՀՀ  ՈՍՏԻԿԱՆՈՒԹՅՈՒՆ
